
Kukuning kimyoviy xossalari asosan uni tashkil etuvchi elementar miqdori va 

fazalar tarkibi bilan aniqlanadi. Buning uchun turli texnologik koʻrsatkichlarda va 

turli tarkibga ega boʻlgan shixta aralashmalaridan olingan titan karbidi kukunidan 

namunalar olib uning elementar va fazalar tarkibini “Ilgʻor texnologiyalar 

markazi”dagi SEM-EVO MA 10 (Zeiss, Germaniya) skanerlash elektron 

mikroskopida amalga oshirildi. 

Yorituvchi elektron mikroskoplardan farqli oʻlaroq skanerlovchi mikroskoplar 

tadqiq etilayotgan obyektning uch oʻlchamdagi tasvirini hosil qila oladilar. 

Elektronlardan tashkil topgan nur obyekt yuzasi bilan taʼsirlashi natijasida bir 

paytning oʻzida bir nechta javob signallari paydo boʻladi va bunda mikroskopning 

qaysi detektori ishlayotgan boʻlsa shu tasvir shakllanadi. Mikroskop uchta detektor 

bilan qurollangan boʻlib, ular yordamida obyektning elektron-mikroskopik tasviri 

hosil boʻladi, ulardan ikkitasi ikkilamchi elektron detektori boʻlib ular bir-biridan 

obyektga nisbatan geometrik joylashuvi bilan farq qiladi, uchinchisi esa akslangan 

elektronlar detektori deb ataladi. Mikroskopda turli kimyoviy tarkibdan tashkil 

topgan kukun zarrachalarni tahlillarini fazalar kontrasi rejimida amalga oshirish 

imkoni mavjud boʻlib, bunda aynan akslangan elektronlar detektori tomonidan 

amalga oshiriladi va tasvir kukundagi mavjud boʻlgan elementlarga mos rangda 

shakllanadi. Kukunlardagi elementlar tarkibini kontorast rejimida olingan 

mikrofotosurat 1-rasmda keltirilgan. 

 
a – oddiy va b – kontrast rejimlarda 

2-rasm. TiO2+CaC2+Ca kukunlari aralashmasini (shixta) 

SEM-EVO MA 10 (Zeiss, Germaniya) skanerlash elektron mikroskopida olingan 

mikrosurati, x10000. 

Mikroskop avtonom ishlovchi 7B1EE57BEE2FF061 va 

4EF5F8822FB71632 dasturiga ega boʻlib ular MD5 sonli hisoblash algoritimi 

bilan qurollangan. Obyektni tahlili boʻyicha olingan ma’lumotlar bir nechta 

shaklda keltirilishi mumkin. Masalan, mikroskopda olingan difektogramma  

2-rasmda keltirilgan. 

 
2-rasm.  SEM-EVO MA 10 skanerlash elektron mikroskopida olingan 

difektogramma 

 

Kukun mahsulotlarning fizik-kimyoviy va texnologik xossalarini 

aniqlashning ilgʻor qurilmalari va ularda ishlash tartiblari oʻrganildi. Natijada 

yuqori haroratli oʻz-oʻzidan tarqaluvchi termik usulda olinishi mumkin boʻlgan 

kukun mahsulotlarning fizik-kimyoviy va texnologik xossalarini yuqori darajada 

aniqlash imkoniyati yaratildi 

